
Concello de Vigo

JOSE RIESGO BOLUDA, SECRETARIO XERAL DO PLENO DO CONCELLO DE
VIGO, 

CERTIFICA: Que o Pleno do Concello, en sesión ordinaria do día 28 de outubro de
2020, adoptou o seguinte acordo: 

5.- PROPOSTA  DE  DESIGNACIÓN  DE  VOGAIS  DO  SECTOR  SOCIAL  DO
CONSELLO ESCOLAR MUNICIPAL (CEMV). EXPTE. 24538/332. (REXISTRO
PLENO 2624/1101)

ANTECEDENTES: Con data 2.10.20, o técnico de Actividades Culturais e a xefa de
Educación  co  conforme  do  concelleiro  de  Educación,  emite  o  seguinte  informe
proposta,

“O Pleno do Concello de Vigo, na súa sesión ordinaria do 25 de xaneiro de 2010,
adoptou  o  acordo  de  aprobar  definitivamente  o  Regulamento  Orgánico  de
Organización  e  Funcionamento  do  Consello  Escolar  Municipal  de  Vigo  –  CEMV
(Expte. 10600/332) que foi publicado no BOP núm. 37 do 24 de febreiro de 2010.
No artigo 1º “Natureza” do citado Regulamento, defínese este órgano colexiado  de
ámbito municipal e de carácter consultivo, como unha peza básica para acadar
unha eficaz instrumentalización da participación democrática de todos os sectores
da  comunidade  educativa  da  nosa  cidade.  Igualmente  nas  súas  disposicións
adicionais establécese entre outros o seguinte proceso de constitución do CEMV:

• Disposición  Adicional  3ª  “Sesión  constitutiva  do  CEMV”:  A  convocatoria  e
presidencia da sesión constitutiva do CEMV será efectuada polo Alcalde do Concello
de Vigo ou Concelleiro/a da Área de Educación en quen delegue.

•Disposición Adicional 4ª “Publicidade dos cargos do CEMV”: O Concello de Vigo
publicará  na  súa  páxina  web,  previa  comunicación  do  secretario  do  CEMV,  os
nomes dos/as conselleiros/as en cada período de mandato, co obxecto de fomentar
a transparencia e dar cumprimento ao principio de información á cidadanía.

O artigo 6.3 “Composición do CEMV”, recolle que o mandato dos/as conselleiros/as
será de catro cursos académicos, excepto os representantes dos/as alumnos/as,
que será de dous cursos académicos. 

Tendo en conta que a última sesión de constitución do CEMV tivo lugar en data 21
de outubro de 2015, ten transcorrido a totalidade do mandato ou dos catro cursos
académicos  que  determina  o  artigo  6.3  do  regulamento  do  CEMV;  polo  que
seguindo instrucións do Concelleiro-Delegado de Educación iniciaronse as xestións
e trámites oportunos para concretar o proceso de nova constitución e renovación
de representantes deste órgano consultivo de participación democrática en materia

de educación no ámbito municipal.

O Regulamento do CEMV, no seu Capítulo II “Competencias e composición”, no seu
artigo  6  “Composición do sector  social  do  CEMV” recolle  que o  referido  sector
estará  integrado  por  dez  membros  elexidos  por  acordo  do  Pleno  da  Excma.
Corporación Municipal, de entre as seguintes categorías de profesionais:

•Dous directores/as de centros públicos, que serán propostos polas asembleas de
directores/as, de primaria e secundaria, dos colexios públicos e institutos de Vigo.

•Un/ha representante das centrais sindicais, que non estea vinculado ao ámbito
educativo, a proposta dos sindicatos máis representativos.

•Un/ha representante de asociacións de empresarios/as, que non estea vinculado
ao sector educativo, a proposta da Confederación de Empresarios/as de Vigo.

•Un/ha representante das asociacións de persoas con discapacidade, á proposta da
Federación máis representativa deste ámbito en Galicia.

•Unha persoa  titular  de  centros  privados,  a  proposta  da  Asociación  de  centros
privados.

•Un/ha especialista, de recoñecido prestixio, en temas educativos, a proposta do
Alcalde.

•Un/ha representante das asociacións de veciños/as que actúen no municipio de
Vigo, legalmente constituídas, a proposta da Federación de Asociacións de Veciños
de Vigo máis representativa.

•Unha representante a proposta do Consello Municipal da Muller.

•Un/ha representante dos centros públicos de ensinanzas artísticas, regradas ou
non regradas, a proposta dos seus directores/as.

Unha  vez  rematadas  as  tarefas  de  nova  constitución  e  renovación  de
representantes  deste  Órgano  Colexiado  e  recibidas  comunicacións  das  persoas
propostas polas distintas categorías profesionais que integran o sector social;

PROPONSE  ao  Pleno  da  Excma.  Corporación  Municipal  adoptar  o  seguinte

acordo,...”

De seguido o funcionario informante emite a proposta que se conten na parte
dispositiva deste acordo.

A  Comisión  Informativa  de  Organización  Municipal,  Seguridade,  Dinamización
Administrativa  e  I+D,  na  súa  sesión  ordinaria  do  21  de  outubro,  ditamina
favorablemente dita proposta.

VOTACIÓN:  Por  unanimidade  dos  vinte  e  sete  membros  da  Corporación  (7
presenciais e vinte por video conferencia) que a constitúen de dereito e feito,

ACORDA: 

Nomear vogais do sector social do Consello Escolar Municipal (CEMV) ás seguintes
persoas”:
•PILAR  ÁLVAREZ  REY,  Directora  do  CEIP  Párroco  D.  Camilo,  proposta  pola
Asociación de directores/as de colexios públicos de Vigo (ADICOPUVI).

•MARÍA AURORA ALONSO SUÁREZ DE MIERA,  Directora do IES A Guía de Vigo,
proposto pola Asociación de Directores e Directivos de IES de Galicia (ADDIGA).

•RAQUEL PÉREZ FERNÁNDEZ, representante das centrais sindicais, non vinculado
ao ámbito educativo, proposto polos sindicatos máis representativos.

•JOSÉ  ÁLVAREZ CARPINTERO,  representante  de  asociacións  de  empresarios/as,
non vinculado ao sector educativo, proposto pola Confederación de Empresarios/as
de Vigo.

•ELADIO  FERNÁNDEZ  PÉREZ,  representante  das  asociacións  de  persoas  con
discapacidade, proposto por CERMI-GALICIA (Confederación de representantes de
federacións de discapacitados de Galicia).

•JOSE MANUEL RODRÍGUEZ LAGO,  representante de centros privados, proposto
pola Asociación provincial de centros de ensinanza non estatal de Pontevedra.

•ANTONIO  VÁZQUEZ  VÁZQUEZ,  especialista  de  recoñecido  prestixio  en  temas
educativos, proposto polo Excmo. Sr. Alcalde.

•OSCAR  ÁLVAREZ  GALLEGO,  representante  das  AA.VV.  de  Vigo,  proposta  pola
Federación Veciñal “Eduardo Chao”.

•ISABEL LÓPEZ LORENZO, representante do Consello Municipal da Muller, proposta
polo Consello Municipal da Muller.

•ANTONIA  CÉSPEDES  BALONGO,  Directora  da  Escola  Municipal  de  Teatro,
representante  dos  Centros  Públicos  de  Ensinanzas  Artísticas,  regradas  ou  non
regradas, proposto polos seus directores/as.

E para que así conste expido esta certificación de orde e co visto e prace do Excmo.
Sr.  Alcalde,  coa  salvidade  do  artigo  206  do  Regulamento  de  organización,
funcionamento e réxime xurídico das entidades locais, en Vigo á data da sinatura
dixital.
am

Vº e Pr.
        O ALCALDE,

